
Magkaroon ka ng pangingilag sa pagkakasala kay
Allah at pagdakila [kay Allah] sa bawat mataas na
lugar.

Ayon kay Abu Hurayrah, malugod si Alalh sa kanya: "May isang lalaking nagsabi: O Sugo
ni Allah, tunay na ako ay nagnanais na maglakbay kaya tagubilinan mo po ako. Nagsabi
siya: Panatiliin mo ang pangingilag sa pagkakasala kay Allah at ang pagdakila [kay
Allah] sa bawat mataas na lugar. Kaya noong nakalisan na ang lalaki, nagsabi siya: O

Allah, paiksiin Mo para sa kanya ang layo at pagaanin Mo sa kanya ang paglalakbay."
[Maganda] [Isinalaysay ito ni Imam lbnu Majah - Isinaysay ito ni At-Tirmidhiy - Isinaysay ito ni Imam
Ahmad]

Ninais ng isang lalaki na maglakbay kaya ngsabi ito: "O Sugo ni Allah, tagubilinan mo po
ako." Nagtagubilin sa kanya ang Propeta, pagpalain siya ni Allah at pangalagaan, na
panatilihin niya ang pangingilag sa pagkakasala kay Allah, kamahal-mahalan Siya at kapita-
pitagan, at na dakilain niya si Allah, kamahal-mahalan Siya at kapita-pitagan, sa bawat
mataas na lugar. Noong nakatalikod ang lalaki, dumalangin ang Propeta, pagpalain siya ni
Allah at pangalagaan, na maging madali sa kanya ang gawain at ang magandang sasakyan
na magpaparating sa kanya nang maginhawa, at na padaliin sa kanya ang paglalakbay sa
pamamagitan ng pagtaboy sa mga makapipinsala sa kanya.

